
Prishtinë, 12 nëntor 2024 
              Kodi i ZRRE‐së: V_2549_2024 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2597_08_24 i dt.28.08.2024; 

− Kodi i Rrjetit te OSSH-së; 

− Kundërshtimi i KESCO-s i datës 25.09.2024. 

në seancën e mbajtur më datë 12 nëntor 2024 nxori këtë: 

 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin F.F.,  nga Komuna 
e Fushë Kosovës, si i pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2597_08_24 i dt.28.08.2024. 

III. Vendimi nxirret dhe publikohet në gjuhet zyrtare në Republikën e Kosovës. 

IV. Vendimi hyn në fuqi në datën e miratimit të tij nga Bordi i ZRRE-së, dhe i njëjti do të publikohet në 
faqen elektronike zyrtare të ZRRE-së. 

A r s y e t i m 

Departamenti për Mbrojtjen e Konsumatorëve në ZRrE, me datë 28.08.2024 ka marrë Vendim me nr. 

ZRRE/DMK_V_2597_08_24 me të cilin e ka aprovuar pjesërisht ankesën e konsumatorit, me të cilën 

ankesë e ka kontestuar përgjigjën e KESCO-s – Divizioni i Furnizimit – Departamenti për Konsumatorë 

të datës 11.01.2024 lidhur me kontestimin e faturës per periudhën dhjetor 2023, për shkak të dyshimit 

të leximit dhe faturimit jo të saktë të njehsorit elektrik nr. 78478279 si dhe per shkak te tensionit te 

ulet. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se faturimi i konsumatorit është real dhe është bere bazuar ne leximet e nxjerra 

nga njehsori nr. 63893804;  

- Pretendon se rregullimi i daljes nga furnizohet konsumatori kërkon investime shtese dhe se 

kjo nuk është e paraparë ne planet Zhvillimore dhe inventivë te OSSH per periudhën 2023-

2027 aprovuar nga ZRRE me vendimin V_1711_2023; 

- Apeluesi KESCO kërkon nga Bordi i ZRRE-së që të pezullojë vendimin e DMK-së ZRRE/DMK_ 

V_2597_08_24 i datës 28.08.2024 për konsumatorin F.F., . 

Bordi i Zyrës së Rregullatorit për Energji në mbledhjen e mbajtur me datë 12.11.2024 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e KESCO se vendimin ZRRE/DMK_ V_2597_08_24 i datës 28.08.2024 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Fatura nr. 12230DPR-90159835 datë 25.12.2024; ankesa ne KESCO date 

26.12.2023, përgjigja e KESCO-s date 11.01.2024; Raporti i matjeve te OSSH per konsumatorin date 

15.08.2024; Ankesa e konsumatorit në DMK të ZRRE-së  datë 12.02.2024; Vendimi i DMK-së nr. 

ZRRE/DMK_ V_2597_08_24 i datës 28.08.2024, Transaksionet e konsumatorit; Rrjedha e energjisë 

elektrike, listat e leximi, ka gjetur se nuk ka dyshime që vendimi i marrë nga DMK-ja është vendim i 

drejtë dhe i ligjshëm. 

ZRrE ka vërejtur se, Departamenti i faturimit në KESCO me datë 25.12.2023 i ka dërguar konsumatorit 

faturën mujore të energjisë elektrike për periudhën dhjetor 2023 me 1,331 kWh apo e shprehur në 

vlerë financiare 123.54€. Me datë 26.12.2023 konsumatori ka parashtruar ankesë në Departamentin 

për Konsumator në KESCO duke kërkuar që ti behet ri shqyrtimi i faturës per periudhën dhjetor 2023, 

për shkak të dyshimit ne matje, leximit dhe faturimit jo të saktë të njehsorit elektrik nr. 78478279. Me 

datë 11.01.2024 Departamenti për Konsumator në KESCO i është përgjigjur konsumatorit duke e 

refuzuar ankesën e tij bazuar në pasqyrën e rrjedhës së energjisë elektrike, transaksioneve si dhe listat 

e leximit.  

Bordi i ZRRE ka analizuar rrjedhën e energjisë elektrike, Transaksioneve dhe Listave të Leximit, dhe ka 

gjetur se, se konsumatori ka lexim dhe faturim të rregullt të shpenzimeve mujore dhe se leximi i 

shpenzimit te konsumatorit është bere me pajisje te dorës (HHU) përmes Sondës dhe manual dhe se 

lexuesi i KEDS-it ne asnjë rast nuk ka evidentuar se nuk ka qasje ne leximin e shpenzimeve mujore por 

qe vetëm ne periudhën 07/2023 ka evidentuar se mungon vula/bllomba si dhe nuk ka evidentuar se 

dyshon qe  njehsori elektrik nuk bënë matje te saktë.  ZRRE po ashtu ka analizuar edhe shpenzimet e 

me hershme te konsumatorit dhe konstatohet se konsumatorit nuk mund ti behet krahasim i 

shpenzimeve me periudhën kontestuese pasi qe i njëjti është regjistruar si konsumatorë me datë 

16.09.2021 kurse shpenzime mujore me te rregullta ka filluar te ketë nga periudha 06/2023. ZRRE po 

ashtu konstaton se konsumatori menjëherë pas periudhës kontestuese, pra per periudhën 

01/02/03/04/2024 ka rënie te shpenzimit te energjisë elektrike. Sipas rrjedhës se energjisë vërtetohet 

se shpenzimi e konsumatorit ne periudhat e me vonshme janë: periudhën 01/2024 është 779 

kWh/muaj, periudhën 02/2024 është 534 kWh/muaj, periudhën 03/2024 është 574 kWh/muaj, 

periudhën 04/2024 është 496 kWh/muaj. Bazuar ne këtë ZRRE konstaton se konsumatori per 

periudhën kontestuese pra periudhën 12/2023 ka lexim dhe faturim te rregullt mujor e qe është ne 

përputhje me nenin 28 paragrafin 1 dhe 2 të Rregullës per Kushtet e Përgjithshme te furnizimit me 

Energji, e ku thuhet se: 1. Furnizuesi është i detyruar të sigurojë që konsumatorët të jenë të faturuar 

për energjinë e shpenzuar r dhe për tarifat tjera, sipas strukturës tarifore të përcaktuar dhe në 

përputhje me llojin e tarifës të dakorduar me Konsumatorin (nëse është e aplikueshme). 2.Faturimi i 

energjisë së shpenzuar zbatohet për çdo periudhë të faturimit duke u bazuar në të dhënat e lexuara 

nga njehsori dhe të mbledhura nga Operatori i Sistemit ose Furnizuesi ashtu siç është rënë dakord në 

kontratën për furnizim, ose me tarifa të miratuara nga Rregullatori për konsumatorët që gëzojnë të 

drejtën e shërbimit univerzal dhe furnizuesit të mundësisë së fundit. 

ZRRE ka gjetur po ashtu se konsumatori ne ankesat drejtuar KESCO/KEDS po ashtu përveç 

kundërshtimit te faturës se periudhës dhjetor 2023 ka potencuar se si rrjedhoje e furnizimit jo stabil- 

jashtë normave te lejuara, përkatësisht per shkak te luhatjes dhe tensionit te ulet po vije deri te 

faturimi me i lartë i shpenzimeve. Sipas dokumentacionit te ofruar nga palët, Bordi i ZRRE vëren se, 

DMK ka kërkuar nga ekipet e KEDS-it qe te bëjnë inspektimin e pikës matëse te konsumatorit si dhe te 

bëjnë te gjitha matjet e parapara me Kodin e Matjes me qellim te vërtetimit te pretendimeve te 

konsumatorit. Si rrjedhojë e kërkesës se ZRRE-së, me datë 15.08.2024 DMK ka pranuar raportin e 

matjeve te bëra, po ashtu ka ofruar fotografi me rastin e matjes se vlerave te tensionit ne faza dhe se 

vlerat e dërguara janë: 226.4 V, 210.3 V, 189.7 V. ZRRE ka analizuar matjet e bëra nga ekipet e KEDS-it 

te argumentuara me foto, dhe konstaton se konsumatori ne njërën fazë ka luhatje te tensionit 

përkatësisht ne L3, është me ulët se standardet përkatësisht normat e lejuara andaj edhe KEDS duhet 

te ndërmarr te gjitha masat me qellim te rregullimit te gjendjes se furnizimit.  Bazuar ne 

matjet/ndikimet e simuluara ZRRE konstaton se ne L1 dhe L2 kemi furnizim brenda standardeve te 

parapara me Kodin e Rrjetit te OSSH, përkatësisht nenit 3.6.2.3 e ku thuhet se: OSSh do ta operojë 

Sistemin e Shpërndarjes ashtu që të sigurojë që tensioni nëpër terminalet e sistemit të furnizimit, siç 

është definuar në standardin IEC 50160 (pika 4.3.1 dhe 4.3.2), të përputhet me këtë standard. 

Toleranca e brezit të tensionit të nivelit të TM dhe TU±10% , në raste të veçanta +10, -15. Tensioni 

rezultues në pika të ndryshme në sistem varet nga disa faktorë, por në pikën lidhëse më të largët-

teknikisht me konsumatorët mund të pritet të jetë në përputhje me të dhënat në tabelën në vijim, për 

kushte stabile dhe normale të operimit. Tensioni nominal per nivelin TU per 230V toleranca e brezit 

luhatjes është: Tensioni maksimal (+10%) 253V , Tensioni minimal (-10%) 207 V kurse per Tensionin 

Minimal (-15%) 195,5 V.  

Bordi i ZRRE-së në mbledhjen e mbajtur me datë 12.11.2024 pas analizimit të gjithë asaj që u theksua 

më lartë, e ne veçanti rrjedhën e energjisë elektrik, listat e leximit,  Kodin e Rrjetit te OSSH si dhe 

Rregullën për Kushtet e Përgjithshme të Furnizimit me Energji, ka vendosur si në dispozitivin e këtij 

vendimi. 

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Kompetente, brenda tridhjetë (30) ditëve nga data e pranimit të Vendimit ose nga data e publikimit të 

tij në faqen elektronike të ZRRE-së, cilado që ndodh e fundit. 

Bordi i ZRRE-së: 

                                                                                        _____________________  
 Ymer Fejzullahu, Kryesues  

                                                                                        _____________________ 
                                                                                        Lutfije Dervishi, Anëtare 

 _____________________ 
                                                                                        Gani Buçaj, Anëtar 

______________________ 
Arta Isufi, Anëtare 

______________________ 
Adnan Preniqi, Anëtar 

 

 

 

 

 

 

 

 

 

Vendimi u dërgohet: 

 KESCO-s,  

 Konsumatorit F.F.,  dhe 

 Arkivit të ZRRE-së. 

 

 

 


